5. Ատոմի էլեկտրոնային թաղանթի կառուցվածքը, էլեկտրոնային շերտ: Էլեկտրոնների բաշխումը ըստ էլեկտոնային շերտերի:

Դասի հիմնական նպատակները
ՈՒսուցողական
· Տալ նախնական պատկերացում էլեկտրոնային թաղանթի կառուցվածքի մասին
· Ծանոթացնել նվազագույն էներգիայի սկզբունքին, որպես մակրո- և միկրո- աշխարհում գործող ընդհանուր օրինաչափության
· Տալ պարբերության համարի ֆիզիկական իմաստը:

Զարգացնող

· Զարգացնել սովորողների տարածական երևակայությունը, որպես ստեղծագործական գործունեության տարր
· Ձևավորել աշխարահայացք որպես մակրո- և միկրոաշխարհի փոխազդեցության համակարգ:

Դաստիարակչական

· Թիմում աշխատելու կարողությունների դաստիարակում
· Աշակերտների մոտ ինքնավստահության դաստիարակում

Դասի խնդիրները

· Կազմակերպել խմբային աշխատանք դասի ուսուցողական խնդրի պարզաբանումից մինչև վերջնական արդյունքների քննարկումը
· Օժանդակել երևույթների պատճառահետևանքային կապերի ձևավորմանը

Սարքավորումներ

Համակարգիչ, էկրան, պրոյեկտոր, լազերային սկավառակ` սլայդների թեմատիկ  ձևավորմամբ:

Դասի ընթացքը.

Այս դասը ավելի արդյունավետ կլինի ուսումնասիրել «Խմբային հետազոտություն» մեթոդով: Դասարանը բաժանել 5-6 անդամ ունեցող խմբերի: Դասը  բաժանել 5 փոքր մասերի`

1) Էլեկտրոնային թաղանթի կառուցվածքը
2) Նվազագույն  էներգիայի սկզբունքը
3) Էներգիական մակարդակներում էլեկտրոնների թիվը (I-III էներգիական մակարդակներում)
4) Էներգիական մակարդակների թվի և պարբերության համարի միջև կապը
5) I-III պարբերության տարրերի էլեկտրոնային գծապատկերները

Յուրաքանչյուր խումբ զեկույց է պատրաստում և ներկայացնում ամբողջ դասրանին: Բացատրությունը ավելի մատչելի դարձնելու համար յուրաքանչյուր խմբի հանձնարարվում է իրենց հատվածի հետ կապված առաջադրանքի կատարում դասի վերջում եղած հանձնարարություններից, որի ընթացքում և խումբը, և դասարանը ավելի լավ կյուրացնի նյութը: ՈՒսուցիչը հանդես է գալիս ուղղորդողի դերում: Քանի որ դասը շատ ծանրաբեռնված է նոր հասկացություններով, ապա ուսուցչի ամփոփիչ բացատրությունը և ամբողջությունը պարտադիր է, որոնք անպայման պետք է ուղեկցվեն համապատասխան սլայդներով, անիմացիաներով, տեսաֆիլմերով:
 
Տնային հանձնարարություն
Գնահատում

